
擢爲户部侍郎其餘九十五人悉量林超擢郎中知府知

州等官

四月以朱夢炎爲禮部尙書○命江陰侯吳良督造　皇

堂于陵所　上以前所製　皇陵碑記皆儒臣粉飾之文

乃親製　皇陵碑備述昔日艱難以示後世　上微時同

里有劉繼祖者常助其不給且與善地葬　皇考妣卽今

皇陵也及　上得天下念劉欲報之而劉已亡矣追封爲

義惠侯妻婁氏爲義惠侯夫人親撰誥文具道其事仍親

撰祭文遣官祭之○元嗣君愛猷識理達剌殂子脫古恩

帖木兒立

五月選武臣子讀書國子監○命東宫文學傳群等　　　

春秋本末

六月遣使祭故元嗣君

八月詔免應天太平鎮江寧國廣德徽州六郡及長興安

吉宜興江陰四縣今年秋糧○蘇松楊台海溢○南番彭

亨國及百花國各遣使奉金葉表文來朝貢二國前代皆

未嘗通中國

　〈按彭亨在東南海島中並山山傍多平原禽獸稀少草木繁茂沃土宜穀饒蔬果其俗上下親狎無寇盜男女〉

　〈椎髻好誦佛經煑海爲鹽釀揶爲酒產片腦諸香花錫物百花在海中依山爲國國中有奇花嘉樹民俗饒富〉

　〈尙釋敎產紅猴黽倚玳瑁孔崔倒掛烏胡椒時國王刺丁刺者望沙亦遣八智亞壇來朝貢〉

--

九月上御奉天殿頒曆于諸王百官

十月甲子大祀殿成

十一月總兵官辰州衛指揮楊仲名討破五開叛蠻捷奏

至京○臨江侯陳德卒追封杞國公○以梅殷〈思祖從子〉爲駙

馬都尉尙皇第二女寧國公主

十二月乙巳朔日食○皇太子妃常氏卒○封諸王柏爲

湘王〈胡順妃生王明敏好學能文善道家言多勇力善武藝〉桂爲豫王〈後改封代王國大同其妃〉

〈武寧玉女〉柍爲漢王〈後改封肅王于甘州〉植爲衛王〈韓妃所生後改封遼廣寧五衛盡屯田給〉

〈王祿王得廵邊出塞練𥳑士馬〉

己未〈洪武十二年〉

正月合祀天地于南郊大祀殿自齋戒百官至將祭之久

天宇澄霽升壇星緯昭煥祥飈慶雲光彩燁燿　上心甚

悅禮成作大祀文幷歌九章因勑中書省臣曰朕周旋祀

事十有一年見其儀大繁乃以義起更其儀式合祀社稷

旣祀神乃歡洽今十二年春始合天地大祀而上下悅若

有饗答于朕心爾中書下翰林令儒臣記其事以彰上帝

皇祗之歆格

　〈論曰我　太祖勤民育物敬共神明博考經文釐正祀典二丘始分而終令四廟先異而後同明堂肇于周經〉

　〈我則郊焉而侑　仁祖太公遺于漢祀我則廟焉而祔宗人有其舉之至存佛老之宮無可考矣寧缺降嘗之〉

　〈義盖酌古今通幽明殷乎不可以有加矣當其時李善長宋濂詹同陶安崔亮牛諒陶凱朱升榮鳳韶諸君子〉

